
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

জুয়াচোর জব্দ।
১৭


 রাজধানীর দূরবর্ত্তী কোন একটা ক্ষুদ্রপল্লীতে জনৈক মৌলবি বাস করিতেন। আরবীয় ভাষায় তাঁহার বিশেষ পাণ্ডিত্য ছিল; কিন্তু সংসারে তাঁহার দারা পুত্র প্রভৃতি কেহই না থাকায়, তীর্থ পর্য্যটন করিয়া, জীবনের অবশিষ্টাংশ অতিবাহিত করিতে মনস্থ করিলেন। তাঁহার বাড়ী ঘর ও অপরাপর যে সকল দ্রব্যাদি ছিল, তাহা বিক্রয় করিয়া যে কিছু অর্থের সংগ্রহ করিতে পারিলেন, তাহা হইতে সহস্রমুদ্রা পূর্ব্ব-কথিত হাকিম সাহেবের নিকট জমা রাখিয়া, অবশিষ্ট অর্থ সঙ্গে লইয়া তীর্থ পর্যটনে বহির্গত হইতে মনস্থ করিলেন। তাঁহার ইচ্ছা যে, পুনরায় অর্থের প্রয়োজন হইলে, হাকিম সাহেবের নিকট হইতে তাঁহার অর্থ গ্রহণ করিবেন ও পুনরায় তীর্থ পর্য্যটনে গমন করিবেন। হাকিম সাহেবও তাঁহার প্রস্তাবে সম্মত হইয়া তাঁহার নিকট হইতে সহস্রমুদ্রা গ্রহণ করিলেন, ও বিশেষ যত্নের সহিত তাঁহাকে হুই এক দিবস আপনার বাড়ীতে রাখিয়া দিলেন।

 মৌলবি সাহেব হাকিম সাহেবের ব্যবহারে বিশেষরূপ সন্তুষ্ট হইলেন ও হুই এক দিবস পরেই হাকিম সাহেবের বাড়ী পরিত্যাগ পুর্ব্বক তীর্থ পর্যাটনে বহির্গত হইয়া গেলেন।

 কয়েক বৎসর তীর্থে তীর্থে পর্য্যটন করিয়া, মৌলবি সাহেব পুনরায় রাজধানীতে প্রত্যাগমন করিলেন; এবং যে হাকিম সাহেবের নিকট আপনার সঞ্চিত অর্থ রাখিয়া গিয়াছিলেন, তাঁহার নিকট গিয়া উপস্থিত হইলেন। হাকিম সাহেব এবার মৌলবি সাহেবকে দেখিয়া আর

